
Kirish. Ilgʻor mamlakatlarning tajribasidan ma’lumki, aynan maxsus iqtisodiy zonalar 

orqali hudud rivoji uchun muhim boʻlgan ichki va xorijiy investitsiyalarni jalb qilish, ishlab 

chiqarishga zamonaviy ilgʻor texnologiyalar va puxta oʻylangan menejment tizimi qoʻllanilishini 

yoʻlga qoʻyish, hududlarda yangi ish oʻrinlarini yaratish, mamlakat eksport salohiyatini oshirish 

bilan esa davlatga valyuta tushumlari kirib kelishi, tashqi savdoning rivojlanishi, oltin-valyuta 

zahirasi hajmining ortishi, hududning, qolaversa, butun mamlakatning iqtisodiy oʻsishiga 

erishish, davlat budjeti daromadlarining oshishi hamda milliy iqtisodiyotning jahon 

iqtisodiyotiga integratsiyalashuviga xizmat qilishi kabi bir qator ijobiy natijalarni qayd etganini 

koʻrishimiz mumkin.  

Xuddi shunday maqsadlarni koʻzlagan holda, Oʻzbekiston Respublikasida ham dastlabki 

Erkin iqtisodiy zona 2008-yilda Navoiy viloyatida tashkil etildi. Erkin iqtisodiy zonalar 

toʻgʻrisidagi dastlabki qonun hujjati esa 1996-yilda qabul qilingan boʻlib, bu qonun 2022-yilda 

qaytadan tahrir qilindi va qator oʻzgartirishlar bilan zamonaviy tizimlashtirilgan “Maxsus 

iqtisodiy zonalar toʻgʻrisida” gi Oʻzbekiston Respublikasining Qonuni qabul qilindi. Hozirgi 

kunda mamlakatimizda tashkil etilgan 21 ta Erkin iqtisodiy zona ushbu qonun asosida oʻz 

faoliyatini olib boradi.  

Mavzuga oid adabiyotlar tahlili. Jahon boʻylab asosan rivojlanayotgan davlatlarda, 

maxsus iqtisodiy zonalar salmogʻining ortib borishi (qariyb 5,383 ta 147 ta davlatda), 

zamonaviy globallashuvning muhim omillaridan biri hisoblanmoqda. Maxsus iqtisodiy zonalar 

iqtisodiy taraqqiyot darajalari har xil boʻlgan davlatlarda turli maqsadlar yaratiladi va turli 

nomlarda atalib keladi. Bu atamaga UNCTAD ning World Investment Report 2019 (WIR 2019), 

ya’ni UNCTAD ning 2019 yilda nashr qilingan investitsiya boʻyicha hisobotida “ma’lum bir 

chegaralangan hudud boʻlib, davlat bu hududdagi iqtisodiy faoliyatlar amalga oshirilishida 

moliyaviy va tartibga soluvchi imtiyozlarni taqdim etadi, shuningdek, bu hudud doirasida 

infratuzilmani ham qoʻllab-quvvatlaydi” deya izoh berilgan[2].  Dastlabki maxsus iqtisodiy 

zonalar erkin iqtisodiy zonalar sifatida tashkil etilganligi sababli, koʻplab izlanuvchilarning 

ilmiy ishlari va nashrlarida “Erkin iqtisodiy zona” atamasidan foydalanish keng yoyilgan edi.  

https://doi.org/10.47390/SP1342V3I5Y2023N10

Erkin iqtisodiy zonalar faoliyatini jahon fanida chuqur va har tomonlama oʻrganish XX 

asrning 70-yillarida boshlandi. Hozirgi zamon ilmiy adabiyotida, ma’muriy hujjatlarda, 

amaliyotda, erkin iqtisodiy hududlarni bildiruvchi xilma-xil atamalar qoʻllashadi: “Erkin 

iqtisodiy zona”, “Texnologik zona”, “Erkin bojxona zonasi”, “Maxsus iqtisodiy zona”, “Erkin 

tadbirkorlik zonasi”, “Erkin eksport zonasi”, “Erkin savdo zonasi”, “Bojsiz zona”, “Qoʻshma 

tadbirkorlik zonasi”.  

Xalqaro tashkilotlar hisobotlarida va ilmiy nashriyotlarda turli xildagi hududlarning 

mohiyatini yoritishda “erkin iqtisodiy hudud” terminidan foydalanadilar. Biroq, bu termin 

uning mohiyatini toʻliq ifoda eta olmaydi. U yerda qoʻllaniladigan iqtisodiy qoidalar, maxsus 

ma’muriy qonunlar, shu hududda faoliyat yuritadigan tadbirkorlarni aniq belgilangan huquqiy 

va xoʻjalik rejimlaridan butunlay ozod qilmaydi, balki ularni yengillashtiradi, ma’lum imtiyozlar 

beradi. Shuning uchun ham EIZni “erkin” emas, maxsus iqtisodiy zona deb atash oʻrinli. 1973-

yil 18-mayda Kioto (Yaponiya) shahrida qabul qilingan Kioto konvensiyasida erkin iqtisodiy 

zona tushunchasiga rasman izoh berilgan. “Bojxona jarayonlarini soddalashtirish va 

uygʻunlashtirish boʻyicha xalqaro konvensiya” qarorlarida yozilishicha, “EIZ bu – maʻlum bir 

davlat hududidining shunday qismiki, unga olib kirilgan tovarlar bojxona hududidan 

tashqaridagi tovar sifatida qaralib, u bojxona tekshiruvidan va soliqlaridan ozod etiladi”. [3] Bu 

ta’rifda turli xildagi EIZlarning asosiy xususiyatlari yoritib oʻtilgan, lekin bu faqat tovarlarni 

hududga olib kirish va olib chiqib ketishga nisbatan toʻgʻridir. 

Umuman olganda, milliy qonunchiligimizda 2019 - yilgacha erkin iqtisodiy zona atamasi 

ishlatilib kelingan va ularning faoliyatini tartibga soluvchi birinchi qonun 1996 yil 25-aprelda 

qabul qilingan boʻlib, “Erkin iqtisodiy zonalar toʻgʻrisida” deb nomlangan. Ammo hozirgi kunda 

bu qonun bekor qilinib, 2019- yil 9-dekabrda yangi “Maxsus iqtisodiy zonalar toʻgʻrisida” gi 

qonun qabul qilindi. Ushbu Qonunning maqsadi maxsus iqtisodiy zonalarning faoliyat 

koʻrsatishini va ularni rivojlantirishni tashkil etish sohasidagi munosabatlarni tartibga 

solishdan iborat. Bunga koʻra, maxsus iqtisodiy zona — tegishli hududni jadal ijtimoiy-iqtisodiy 

rivojlantirish uchun chet el investitsiyalari va mahalliy investitsiyalarni, yuqori texnologiyalar 

hamda boshqaruv tajribasini jalb etish maqsadida maxsus ajratilgan, belgilangan chegaralarga 

va maxsus huquqiy rejimga ega boʻlgan hudud.[4]  “Maxsus iqtisodiy zona” atamasining 

qoʻllanilishi esa, albatta, maʻno jihatidan “erkin iqtisodiy zona” dan kengroq hisoblanib, oʻz 

ichiga nafaqat bizga maʻlum boʻlgan “zona” ni balki, yuqori texnologik zonalar, ilmiy zonalar, 

erkin iqtisodiy zonalar, turistik-rekreatsion zonalar, yashil zona va xavfsiz zonalarni oʻz ichiga 

oladi. MIZlar – bu maʻlum hududda roʻyxatga olingan, ishlab chiqarishni ragʻbatlantirish 

maqsadida tashkil etilgan, maxsus imtiyozlarga ega geografik hududlardir. Boshqacha 

aytganda, MIZlar tadbirkorlik yuritish uchun alohida soliq, bojxona, boshqaruv va fuqarolik-

huquqiy imtiyoz va kafolatlarga ega davlat hududining maxsus chegaralangan qismi 

hisoblanadi. [5] 

Muhokama. Oʻzbekiston maxsus iqtisodiy zonalarida amalga oshirilgan eksport 

hajmiga makroiqtisodiy omillarning ta’sirini aniqlash maqsadida quyidagicha model 

yaratamiz: 

Y=β0+β1∗x1+β2∗x2+β3∗x3Y=β0+β1∗x1+β2∗x2+β3∗x3 

Barcha prediktorlarni asoslab chiqamiz. 

Y = MIZ eksport hajmi; 

x1 =YaIM deflyatori (inflyatsiya) ; 

x2 = YaIM hajmi; 

x3 = TTXI hajmi; 

β0,β1,β2,β3β0,β1,β2,β3 - modelning baholanuvchi parametrlari. 

Masalaning ekonometrik modeli quyidagicha: 

Y=β0+β1∗x1+β2∗x2+β3∗x3+εY=β0+β1∗x1+β2∗x2+β3∗x3+ε, 

εε - tasodifiy xatolik. 

Ushbu maqsadni amalga oshirishda R programmasidan foydalanamiz. Ekonometrik 

model uchun ma’lumotlar berilgan. Koʻrsatkichlar asosidagi dastlabki xulosa quyidagicha 

koʻrinishda boʻladi: 

Jadval 1.1. 
Koʻrsatkichlarning xususiyatlari 

     SEZ export       inflation             GDP                      FDI        

  Min.   :10.00      Min.   :0.1000     Min.   : 8901   Min.   :  1.7   

  1st Qu.:15.25     1st Qu.:0.1450    1st Qu.:12691   1st Qu.:197.8   

  Median :43.00   Median :0.1850   Median :14335  Median :399.0   

  Mean   :40.33     Mean   :0.1981   Mean   :13785   Mean   :389.1   

  3rd Qu.:54.25    3rd Qu.:0.2200    3rd Qu.:15396   3rd Qu.:511.2   

  Max.   :81.00     Max.   :0.3700       Max.   :16119   Max.   :832.0 

Qayd etish lozimki, dastlabki tahlilda o`zgaruvchlilar o`rtasidagi bog`lanish darajasini 

aniqlash (korrelyatsion matritsani qurish va o`zgaruvchilar sifatini baholash) muhim 

ahamiyatga ega. Quyida barcha o`zgaruvchilar ishtirokidagi korrelyatsiya matritsasi berilgan. 

 
Jadval 1.2.  

Korrelyatsiya matritsasi  

SEZ export   inflation        GDP        FDI 

SEZ export  1.0000000  -0.7392261   0.1974210   0.3487582 

inflation -0.7392261   1.0000000  -0.6658305   -0.4044563 

GDP        0.1974210  -0.6658305   1.0000000   0.3850429 

FDI        0.3487582  -0.4044563   0.3850429   1.0000000 

Natijalar. Korrelyatsion jadvaldan koʻrinib turganidek, inflyatsiya darajasi MIZ eksport 

hajmi (SEZ export) ga kuchli manfiy bogʻlanish ( -0,732) ga ega. YaIM (GDP) va TTXI (FDI) 

koʻrsatkichlari esa MIZ eksport hajmiga sezilarsiz musbat taʻsir koʻrsatgan. Buni  Rasm 1.3. 

dan ham koʻrishimiz mumkin. 

Endi SEZ eksport hajmiga taʻsir qiluvchi omillardan quyidagicha model yaratamiz: 

SEZexports = b0+b1∗inflation+b2∗GDP+b3∗FDISEZexports=b0+b1∗ 

inflation+b2∗GDP+b3∗FDI 

                Rasm 1.3. 
                Korrelyatsiya koʻrsatkichlari 

 
R dagi koʻp oʻzgaruvchili model koeffitsientlarini quyidagicha hisoblash mumkin: 

 
Jadval 1.4. 

Model koeffitsiyentlari 

Lm (formula = SEZexport ~ inflation + GDP + FDI, data = data_sez) 

  Residuals: 

    Min      1Q  Median      3Q     Max  

   -23.938  -5.931  -4.256   5.952  22.073  

   Coefficients: 

Estimate Std. Error t value Pr (>|t|)    

 (Intercept)  1.776e+02  4.822e+01   3.683  0.00619 ** 

 inflation   -2.994e+02  7.314e+01  -4.094  0.00347 ** 

 GDP         -5.995e-03  2.745e-03  -2.184  0.06047 .  

 FDI          1.197e-02  1.825e-02   0.656  0.53022    

 --- 

 Signif. codes:  0 ʻ***ʻ 0.001 ʻ**ʻ 0.01 ʻ*ʻ 0.05 ʻ.ʻ 0.1 ʻ ʻ 1 

  

  Residual standard error: 14.73 on 8 degrees of freedom 

  Multiple R-squared:  0.7177, Adjusted R-squared:  0.6119  

  F-statistic: 6.781 on 3 and 8 DF,  p-value: 0.01374 

R-Sq = 71,7%, R-Sq(adj) = 61,19% ga teng boʻlib, bu koʻrsatkich omillarning modelni 

aniqlab berishdagi ulushini bildiradi. Koʻrinib turganidek, barcha prediktorlar qatnashgan 

model MIZ eksport hajmini 71.7 % ga tushuntirib berishi mumkin. Regressiya tenglamasi 

orqali yuzaga kelishi mumkin boʻlgan xatolik juda kam boʻlib, 14.73 ni tashkil etmoqda. 

Koeffitsient β0 barcha oʻzgaruvchilar bir birlikka oshirilgan holatida, y ning oʻrtacha 

qiymatini bildiradi va u 177,6 ga teng. 

Misol uchun, YaIM (GDP) va toʻgʻridan toʻgʻri xorijiy investitsiya (FDI) hajmi oʻzgarmas 

boʻlganida, inflyatsiya darajasining 1 foizga oshishi MIZ eksport hajmining oʻrtacha 299 ming 

doll. ga kamayishiga olib kelgan. 

Agar toʻgʻridan toʻgʻri xorijiy investitsiya (FDI) va inflyatsiya darajasi (inflation) 

oʻzgarmas boʻlib, YaIM 1 mln. AQSH doll.ga oshirilsa, MIZ eksport hajmi 0,006 mln. AQSH doll.ga 

koʻpayishi mumkin. 

Agar YaIM (GDP) va inflyatsiya darajasi oʻzgarmas boʻlib, FDI 1mln. AQSH doll.ga 

oshirilsa, SEZ eksport hajmi 0,01 mln. AQSH doll.ga koʻpayishi mumkin. 

Ammo oʻzgaruvchilarning p-valusini ham inobatga olish lozim. P-qiymat - korrelyatsiya 

koeffitsiyentining ishonchlilik darajasi. (Ishonchilik darajasi kamida 0,95 boʻlishi kerak, yaʻni 

p<0.05). Koʻrinib turganidek, faqat inflyatsiyaning p-valuesi o.o5 dan kichik boʻlganligi sababli 

keyingi bosqichga oʻta oladi. Qolgan omillarning korrelyatsion koeffitsiyentlari juda past 

boʻlganligidan yaʻni YaIM (GDP) va toʻgʻridan toʻgʻri xorijiy investitsiya (FDI) ning MIZ eksport 

hajmiga taʻsir darajasi yuqori emasligidan keyingi bosqichlarda ushbu oʻzgaruvchilarni qoʻllash 

ahamiyatsiz. 

Va bizda faqat bir omildan tashkil topgan regression model qoladi: Y=β0+β1∗x1.  

2-model koeffitsiyentlari Ilova 11 da berilgan. 

Va ushbu model oʻzgaruvchilarini F-test va t-testdan oʻtkazamiz. 

F-test regressiya tahlilidagi asosiy statistikalardan biri hisoblanadi. F-test tanlanma 

regressiya tenglamasi Y oʻzgaruvchi dispersiyasining koʻp qismini tushuntira olmaydi, yaʻni 

R2=0 degan nolinchi gipotezani tekshirish uchun ishlatiladi. 

Nolinchi va Alternativ gipotezalarni quramiz: 

H0: >0 (bogʻliqlik yoʻq) 

H1: =0 (hech boʻlmaganda bitta prediktor y ga taʻsir qiladi) 

α  ahamiyatlilik darajasi uchun hal qiluvchi qoida quyidagicha: 

• Agar F≥Fα (k-1,n-k) boʻlsa, u holda H0 rad etiladi va H1 qabul qilinadi. 

• Agar F<Fα (k-1,n-k) boʻlsa, u holda H0 qabul qilinadi. 

Masalamizda α=0,05 ahamiyatlilik darajasi uchun F ning kritik qiymatini topamiz. Bu 

yerda F ning hisoblangan qiymati F = 12.05 ekanligini koʻrish mumkin. F ning kritik qiymati esa 

Fa= p-value = 0.00601 ga teng. Koʻrish mumkinki, F >Fa, va H0 rad etildi, yaʻni hech 

boʻlmaganda bitta prediktor y ga taʻsir qiladi. 

T-test esa erkli va erksiz oʻzgaruvchi oʻrtasidagi bogʻliqlikni baholab, beta 

koeffitsiyentning noldan farqli boʻlishini talab qiladi. Va bu model t - testdan ham oʻta oladi 

chunki b1b1 = -209 va bu oʻzgaruvchi qatnashgan model SEZ eksport hajmini 54 % ga yoritib 

bera oladi. 

Modelning koʻrinishi quyidagicha: 

SEZ exports=81.88−209.73∗inflation 

Ishonch va bashorat oraliqlari 

Confint (model1) 

                 2.5 %    97.5 % 

  (Intercept)   53.1280 110.62735 

  Inflation   -344.3608 -75.10251 

97,5 % lik ishonch bilan β0  va β1  uchun oraliq quyidagicha: 

 

β0 (53.1280 ; 110.62735);    β1 (-344.3608; -75.10251) 

predict (model1, data.frame (inflation = 0.05)) 

1 

71.39109 

Agar inflyatsiya darajasi 5 % boʻlsa, SEZ eksporti 71 mln. AQSH doll.gacha oshadi. 

Xulosa: 

Xulosa qilib shuni aytish mumkinki, 2020-2022 yillarning choraklik maʻlumotlar asosida 

MIZ eksportiga taʻsir koʻrsatgan makroiqtisodiy omillarni koʻrib chiqdik. YaIM (GDP) va TTXI 

(FDI) y ni asoslab berishida juda kam hissasi boʻlganligi sababli modeldan chiqarib yuborildi. 

Inflyatsiya darajasi esa MIZ eksporti kuchli salbiy bogʻlanganligi tufayli, ushbu oʻzgaruvchidan 

iborat modelni qoldiramiz va bu model 54 % gacha MIZ eksportini tushuntirib bera olar ekan. 

Demak, oʻtgan uch yil mobaynida maxsus iqtisodiy zonalaridagi eksport qilingan mahsulotlarda 

xorijiy kapital sigʻimkorligi past darajadaligi maʻlum boʻldi. 

